
Uqalimaariuqsaniq | Level 10
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut  
reading program that supports students in their development from emergent to fluent readers. 
 

   
 
 
 
 

Book details
Level: 10      
Text type: Non-fiction
Subjects/themes: animal adaptations, seasonal behavioural changes, animal anatomy, surviving the cold
Key features: added facts in Did You Know? boxes, glossary 



ᖃᓄᖅ ᐆᒪᔪᑦ ᓱᖏᐅᔾᔨᕙᖕᒪᖔᑕ 
ᓂᒡᓚᓱᒃᑐᒥᒃ

ᑎᑎᕋᖅᑐᖅ 
ᐸᔅᑭᐊᓪ ᕙᓚᔭᓐ 



ᐅᑭᐅᖅᑕᖅᑐᖅ ᓂᒡᓚᓱᒃᑐᐊᓘᓲᖑᒻᒪᑦ!

ᐅᑭᐅᒃᑯᑦ, ᑖᕈᓐᓇᖅᑐᖅ ᐃᑲᕐᕋᓄᑦ 24ᓄᑦ. 
ᓂᒡᓚᓱᖕᓂᖓᓗ 50ᒦᑦᑐᓐᓇᖅᑐᓂ. ᐊᓄᕆᓗ ᐆᓇᖅᑑᑉ 

ᐳᔪᖓᓂᒃ ᖁᐊᖅᑎᑦᑎᑦᑕᐅᑎᒋᔪᓐᓇᖅᑐᓂ.
2



ᑕᑯᑦᑎᐊᕆᐊᕆᑦ ᑕᑯᔪᓐᓇᖅᑐᑎᑦ ᖃᓄᖅ  
ᐅᑭᐅᖅᑕᖅᑐᒥᐅᑦ ᐆᒪᔪᐃᑦ ᓱᖏᐅᑎᓯᒪᖕᒪᖔᑕ  

ᐊᓐᓇᐅᒪᓂᕐᒥ ᓂᒡᓚᓱᒃᑐᐊᓗᖕᒥ.

ᑕᑯᒍᒃ ᑐᒃᑐ. ᐊᓄᕌᖅᑎᓪᓗᒍ 
ᓇᑎᕐᓇ ᐊᒥᖓ ᑐᕐᕈᔪᖅ ᐅᖅᑰᑎᑦᑎᔪᓐᓇᖅᑐᖅ 

ᐃᑭᐊᖅᑎᑎᑐᑦ ᑎᒥᖓᓂᒃ, 
ᓴᐳᒻᒥᔭᐅᖁᓪᓗᒍ ᑐᒃᑐ ᐃᒡᔨᐊᓗᖕᒥᒃ.

ᑕᑯᑦᑎᐊᕆᐊᕈᖅ. ᐱᓗᖅ ᑐᒃᑐᒦᙶᖅᑐᖅ 
ᓱᖏᐅᑎᓯᒪᖕᒪᑦ ᓱᓪᓗᓕᐅᔪᖅ. ᒥᖅᑯᖓ ᐊᓂᕐᓂᖃᕐᓇᖅᑐᒥᒃ 

ᐅᓂᒃᑎᑦᑎᓲᖅ, ᓴᐳᒻᒥᑦᑎᒃᑲᓐᓂᓕᖅᑐᓂᓗ.

ᖃᐅᔨᒪᕕᑦ?

ᑐᒃᑐᐃᑦ ᐃᓯᒐᖏᑕ 
ᐊᑯᓐᓂᖏᑦᑎᒍᑦ 
ᒥᖅᑯᖃᖅᑐᑦ. ᑖᓐᓇ 
ᐃᑲᔫᑎᖃᓲᖅ ᐊᐳᑎᒃᑯᑦ 
ᐱᓱᑦᑎᐊᕈᓐᓇᖁᓪᓗᒍ, 
ᓲᕐᓗ ᑕᓪᓗᓯᒪᔪᖅᑎᑐᑦ.

ᓇᓄᖅ ᑕᑯᒍᒃ. ᒥᖅᑯᖓ ᑐᕐᕈᔪᐊᓗᒃ ᑎᒥᓕᒫᖓᓂᒃ 
ᐅᓕᒃᓯᓯᒪᔪᖅ ᓴᐳᒻᒥᔭᐅᓂᐊᕐᒪᑦ ᓂᒡᓚᓱᒃᑐᐊᓗᖕᒥ 

ᐅᑭᐅᖅᑕᖅᑐᐊᓗᖕᒦᙶᖅᑐᒥ ᐊᓄᕌᖅᑎᓪᓗᒍ.

ᒥᖅᑯᖓ ᐊᑑᑎᓕᒃ ᐃᒫᓃᙶᖅᑎᓪᓗᒍ ᐃᔅᓱᒃᑎᓪᓗᒍ 
ᐲᑦᑎᐊᕈᓐᓇᕐᓂᐊᕐᒪᑦ ᐃᒪᖅ.  

ᒥᖅᑯᖏᑕ ᐊᑯᓐᓂᖏᓐᓂᒃᑕᐅᖅ 
ᐊᓂᕐᓂᖃᕐᓇᖅᑐᖅ ᐅᓂᒃᓯᒪᓲᖑᒻᒥᔪᖅ 

ᐅᖅᑰᑎᑦᑎᓕᖅᑐᓂᓗ ᓇᓅᑉ ᑎᒥᖓᓂᒃ.

ᖃᐅᔨᒪᕕᑦ?

ᓇᓅᑉ ᒥᖅᑯᖓ 
ᖃᑯᖅᑕᐅᖕᒪᑦ, ᑭᓯᐊᓂᓕ 
ᐅᕕᓂᖓ ᕿᕐᓂᖅᑕᖅ. 
ᑖᓐᓇ ᕿᕐᓂᖅᑕᖅ 
ᐃᑲᔫᑎᖃᓲᖅ 
ᐃᔅᓴᐅᔾᔨᕙᖕᒪᑦ  
ᐊᑭᒻᒥᑦᑐᒥ 
ᓯᕿᓂᕐᒦᙶᖅᑐᒥ.

ᖃᐅᔨᒪᕕᑦ?

ᑲᑎᖖᒐᑎᓪᓗᒋᑦ  
ᕿᑎᐊᓂ ᐅᒥᖕᒫᕋᑦ 
ᓴᐳᒻᒥᔭᐅᓯᒪᖕᒥᔪᑦ ᐊᒪᕈᕐᓂ 
ᐱᒋᐊᖅᑕᐅᔾᔭᐃᖅᓯᒪᓪᓗᑎᒃ.

ᑕᑯᓐᓇᒃᑭᑦ ᐅᒥᖕᒪᐃᑦ ᑲᑎᖖᒐᑎᓪᓗᒋᑦ  
ᓴᐳᒻᒥᖃᑦᑕᐅᑎᓇᓱᐊᖅᑐᑦ ᐅᑭᐅᖅᑕᖅᑑᑉ ᓂᒡᓚᓱᒃᑐᐊᓗᖕᒥ  

ᐊᓄᕌᕐᓂᐊᓗᐊᓂ.

ᑕᑯᑦᑎᐊᕆᐊᒃᑲᓐᓂᕆᑦ ᐅᒥᖕᒫᕋᐃᑦ ᕿᑎᐊᓃᑎᑕᐅᔪᑦ 
ᐅᖅᑰᑎᑕᐅᓇᓱᐊᖅᑐᑎᒃ.

ᑕᑯᓐᓇᒃᑭᑦ ᓂᕐᓖᑦ ᖃᖓᑕᑎᓪᓗᒋᑦ ᓂᒋᕐᒧᑦ 
ᐅᖅᑰᓂᖅᓴᒦᒋᐊᖅᑐᖅᑐᑦ ᐅᑭᐅᒃᑯᑦ.

ᑕᑯᑦᑎᐊᕆᐊᕆᑦ. ᑲᑎᙵᓲᑦ, ᐃᑲᔪᖃᑎᒌᓲᑦ 
ᐋᖅᑭᒃᓯᒪᓪᓗᑎᒃ ᖃᖓᑕᓪᓗᑎᒃ. 

ᑖᓐᓇ ᐊᑐᓗᐊᖅᑕᐃᓕᒪᑎᑦᑎᓇᓲᑎᐅᕙᒃᑐᖅ 
ᐆᒻᒪᖅᑯᑎᖏᓐᓂᒃ ᐅᖓᓯᒃᑐᐊᓗᖕᒨᕈᓐᓇᕐᓂᐊᕐᒪᑕ 

ᓇᑎᕐᓇᒦᙶᓕᕐᓗᑎᒃ.

ᖃᐅᔨᒪᕕᑦ?

ᒥᖅᑯᓕᖏᐊᑉ ᑎᒥᖕᒐ 
ᖁᐊᔾᔭᐃᒃᑯᑎᓕᐅᓲᖅ, 
ᖁᐊᕐᓂᐊᖏᒻᒪᑦ 
ᓂᒡᓚᓱᖕᓂᖅᐹᒦᒃᑲᓗᐊᖅᐸᑕ.

ᐊᐳᑎᐅᑉ ᐃᓗᑐᖃᖓᓄᑦ ᑕᑯᑦᑎᐊᕆᐊᕆᑦ. 
ᒥᖅᑯᓕᖏᐊᖅ ᐃᒧᖅᑲᔪᖅ.

ᓄᓇᐅᑉ ᐊᑖᓂ ᑕᑯᑦᑎᐊᕆᐊᒃᑭᑦ ᐳᓪᓚᕖᑦ. 
ᓯᒃᓰᑦ ᓯᓐᓇᕆᒃᑐᑦ, ᐅᑮᔪᑦ ᐅᑭᐅᑯᑖᒑᓗᒃᑯᑦ.

ᐆᒻᒪᑎᖏᑦ ᓱᒃᑲᐃᓪᓕᕚᓪᓕᖅᓯᒪᔪᑦ ᑎᒡᓕᕐᓂᖏᑦ 
ᖃᔅᓯᐊᖅᑎᑯᓗᑐᐃᓐᓇᖅᑐᑎᒃ ᐃᑲᕐᕌᕈᓯᕐᒥ. ᑕᐃᒪᐃᑎᓪᓗᒋᑦ, 

ᓂᕆᔭᕆᐊᖃᔾᔮᖏᑦᑐᑦ ᐅᐱᕐᖔᕈᕋᓱᐊᕐᓂᖓᓂᑦ.

ᖃᐅᔨᒪᕕᑦ?

ᑖᓐᓇ ᑎᓯ 
ᓴᐳᒻᒥᑦᑎᕙᖕᒪᑦ 
ᓯᒃᓯᒥᒃ ᖁᓛᓃᑦᑐᓂᒃ 
ᐊᖑᓇᓱᒃᑎᓂᒃ.

ᐅᑮᕕᒋᔭᖏᑦ ᑎᓰᑦ ᐃᕕᓕᖅᓯᒪᔪᑦ, 
ᓂᕐᓇᓂᒃ, ᐊᓪᓛᑦ ᐱᓗᕐᓂᒃ ᐅᖅᑰᑎᑦᑎᓂᐊᕐᒪᑦ 

ᓯᒃᓯᒥᒃ.

ᑕᑯᑦᑎᐊᕆᐊᕈᕕᑦ, ᑕᑯᓂᐊᖅᐳᑎᑦ ᐅᑭᐅᖅᑕᖅᑑᑉ ᐆᒪᔪᖏᓐᓂᒃ 
ᓱᖏᐅᑎᓯᒪᔪᓂᒃ ᓂᒡᓚᓱᒃᑐᒧᑦ ᐊᔾᔨᒌᖏᑦᑐᒃᑯᑦ.

ᑎᒥᖏᑕ ᑭᓱᑯᑦᑎᖏᑦ ᓱᖏᐅᑎᓯᒪᔪᑦ ᓂᒡᓚᓱᒃᑐᒧᑦ. 
ᒥᖅᑯᖏᑕ ᐊᒥᐊᖏᑦ ᐅᕝᕙᓘᓐᓃᑦ ᐅᕕᓂᖏᑦ ᐅᖅᑰᓂᕐᒥᒃ 
ᐃᔅᓴᒃᓯᓲᑦ, ᒥᖅᑯᖏᓪᓗ ᐊᓄᕆᒧᑦ ᑭᒡᓕᒃᑕᐅᖃᑦᑕᖏᑦᑐᑦ.

ᐃᓕᖅᑯᓯᖏᑦ ᓱᖏᐅᔾᔨᓯᒪᔪᑦ ᓂᒡᓚᓱᒃᑐᒥᒃ. 
ᐃᓚᖏᑦ ᐆᒪᔪᑦ ᐃᔨᖅᓯᒪᓲᑦ, ᐃᓚᖏᓪᓗ 

ᐊᐅᓚᓂᕐᒥᑎᒍᑦ, ᐃᓚᖏᓪᓗ ᑲᑎᙵᓲᖑᓂᖏᑦᑎᒍᑦ.

ᑎᒥᒻᒋᑕ ᐊᐅᓚᔾᔪᓯᖏᑦ ᐊᓯᔾᔨᖅᑕᕐᓂᖏᓪᓗ 
ᓱᖏᐅᔾᔨᓯᒪᔪᑦ ᓂᒡᓚᓱᒃᑐᒥᒃ. ᐃᓚᖏᑦ ᐆᒪᔪᑦ ᐅᑮᓲᑦ, 

ᐃᓚᖏᓪᓗ ᐊᓯᔾᔨᑎᑦᑎᓲᑦ ᖁᐊᔾᔭᐃᖅᓯᒪᓪᓗᑎᒃ.

ᐅᑭᐅᖅᑕᖅᑑᑉ ᐆᒪᔪᖏᓐᓂᒃ 
ᐃᓱᒪᒃᑲᓐᓂᕈᓐᓇᖅᐱᑦ ᓱᖏᐅᔾᔨᓯᒪᔪᓂᒃ 

ᓂᒡᓚᓱᔾᔪᐊᖅᑐᐊᓘᖃᑦᑕᖅᑎᓪᓗᒍ ᓇᑎᕐᓇᖅ?

ᐅᕙᒍᓪᓕᑭᐊᖅ? ᖃᓄᕐᓕ ᐅᖅᑰᔪᓐᓇᖅᐱᑕ 
ᐅᑭᐅᒃᑯᑦ ᓇᑎᕐᓇᒥ? ᐃᓱᒪᔪᓐᓇᖅᐱᑦ 

ᐃᓕᖅᑯᓯᕗᑦ ᐊᓯᔾᔨᓲᖑᒻᒪᑦ 
ᐊᐅᔭᒃᑯᑦ ᐅᖅᑰᓂᐅᓚᐅᖅᑐᖅ ᓂᒡᓚᓱᒃᑐᕐᒧᑦ 
ᑭᖑᕝᕕᖅᑕᐅᔭᕌᖓᑦ ᐅᑭᐅᑉ ᑕᖅᑭᖏᓐᓂᒃ?

ᐅᖃᐅᓰᑦ ᑐᑭᖏᑦ

ᐃᑭᐊᖅᑎᓕᒃ: ᓂᒡᓚᓱᒃᑐᒥᒃ ᓄᖅᑲᖅᑎᑦᑎᓲᖅ ᐅᕝᕙᓘᓐᓃᑦ ᓱᕕᖏᑦᑐᖅ.

ᐃᓕᖅᑯᓯᖏᑦ: ᐆᒪᔪᑦ ᖃᓄᐃᓕᐅᕐᓂᕆᖃᑦᑕᖅᑕᖏᑦ.

ᐃᔅᓴᐅᑎᔪᖅ: ᑭᓱᑐᐃᓐᓇᖅ ᐃᔅᓴᐅᑎᓪᓗᓂ.

ᐅᑮᔪᑦ: ᐅᑭᐅᒃᑯᑦ ᓄᖅᑲᖓᔪᑦ (ᓲᕐᓗ ᓯᓂᒃᑐᑐᑦ).

ᐋᖅᑭᒃᓯᒪᔪᑦ: ᐋᖅᑭᑦᑎᐊᖅᓯᒪᔪᑦ.

ᑲᑎᖖᒐᑎᓪᓗᒋᑦ: ᑲᑎᙵᔪᑦ.

ᑎᒥᐅᑉ ᑭᓱᑯᑦᑎᖏᑦ: ᑎᒥᐅᑉ ᑭᓱᑯᑦᑎᖏᑦ.

ᓱᖏᐅᔾᔨᓂᖅ: ᓱᖏᐅᔾᔨᔪᖅ ᐊᑐᓕᒪᙱᑕᖏᓐᓂᒃ.

ᖁᐊᔾᔭᐃᒃᑯᑎ: ᐃᒪᐅᑉ ᖁᐊᕐᕕᒋᓲᖏᓐᓂᒃ ᐊᑦᑎᔅᓯᒋᐊᖅᓯᒪᓲᑦ.

ᐅᑭᐅᖅᑕᖅᑑᑦ ᐆᒪᔪᖕᒋᑦ ᓱᖕᒋᐅᑎᓯᒪᔪᑦ 
ᓂᒡᓚᓱᒃᑐᒥ ᐊᓐᓇᒍᓐᓇᖅᑐᑦ ᐅᑭᐅᖅᑕᖅᑐᒥ. 

ᐃᓕᑦᑎᒋᑦ ᐱᖕᒐᓲᔪᖅᑐᑦ ᐆᒪᔪᑦ ᖃᓄᖅ ᓱᖕᒋᐅᑎᓯᒪᖕᒪᖕᒑᑕ 
ᓂᒡᓚᓱᒃᑐᒧᑦ ᐊᔾᔨᒌᖕᒋᑦᑐᒃᑯᑦ.


